
სამეცნიერო-კვლევითი პროექტების 
შეფასებისა და დამტკიცების 
კომისიის დებულება
დამტკიცებულია ფაკულტეტის საბჭოს მიერ
---08---, -------06----------, 2018  წელი  
სარჩევი:

3მუხლი 1. ზოგადი  დებულებები


3მუხლი 2.  მიზნები


3მუხლი 3. კონკურსსა და პროექტში მონაწილეობის ზოგადი პირობები


4მუხლი 4. კომისია


4მუხლი 5. პროექტის განაცხადის  წარდგენის ვადები და ეტაპები


5მუხლი 6. პროექტის  განაცხადის  წარდგენის  პირობები


5მუხლი 7. პროექტის  განაცხადის  შეფასების  კრიტერიუმები


6მუხლი 8.  პროექტის  შესრულების მონიტორინგი  და  დასრულება


დანართი  I. სამეცნიერო-კვლევითი პროექტი
7


მუხლი 1. ზოგადი  დებულებები
1. საქართველოს ტექნიკური უნივერსიტეტის (შემდგომში „სტუ“) სამართლისა და საერთაშორისო ურთიერთობების ფაკულტეტის (შემდგომში „ფაკულტეტი“) სამეცნიერო-კვლევითი პროექტების (შემდგომში „პროექტი“) შეფასებისა და დამტკიცების კომისიის (შემდგომში „კომისია“) დებულება აწესრიგებს პროექტის წარდგენის, კომისიის მიერ პროექტის განხილვის, შეფასების, დამტკიცების, შესრულების მონიტორინგის, შედეგების გაცნობის  საერთო წესს. 

2. კომისიას ქმნის ფაკულტეტის დეკანი ფაკულტეტის დებულების საფუძველზე.
3. კომისიის დებულებას ამტკიცებს ფაკულტეტის საბჭო, ფაკულტეტის საბჭოს რეგლამენტის საფუძველზე. 
4. პროექტს ამტკიცებს ფაკულტეტის საბჭო, ფაკულტეტის საბჭოს რეგლამენტის საფუძველზე. 

მუხლი 2.  მიზნები
1. კომისიის შექმნისა და  კომისიის დებულების შემუშავების მიზნებია:

ა) შიდასაფაკულტეტო სივრცეში, ღიად გამოცხადებული კონკურსის გზით და კომისიის შეფასების საფუძველზე, იმ პროექტის გამოვლენა და დაფინანსება, რომელიც ხელს შეუწყობს ფაკულტეტის სამეცნიერო პოტენციალის წარმოჩენას, ფაკულტეტის საგანმანათლებლო პროგრამების განვითარებას, სასწავლო პროცესის გაძლიერებას ახალი ლიტერატურის შექმნითა და განახლებით.
ბ) კონკურსის პროცედურების მაქსიმალურად გამჭვირვალედ და ობიექტურად უზრუნველყოფა;

გ) ისეთი პროექტის შერჩევა, რომელიც შეესაბამება სტუ-ს მისიას და ფაკულტეტის მიზნებს, ამავდროულად, - აქტუალური და ინოვაციურია.  
დ) პერიოდულად, სამეცნიერო კვლევების ზოგადი მიმართულებების ფორმირება და მის ფარგლებში საუნივერსიტეტო და საფაკულტეტო პრიორიტეტების გამოკვეთა.
მუხლი 3. კონკურსსა და პროექტში მონაწილეობის ზოგადი პირობები
1. კონკურსში პროექტის წარდგენა (კონკურსში მონაწილეობა) შეუძლია პროექტის ავტორ(ებ)ს:
ა) ფაკულტეტის აკადემიურ პერსონალს (პროფესორებს, ასოცირებულ პროფესორებს, პროფესორის ასისენტებს და ასისტენტებს);
ბ) ფაკულტეტის მასწავლებელთა პერსონალს;
გ) ფაკულტეტის მოწვეულ პროფესორებსა და მოწვეულ მასწავლებლებს.
2. პროექტში მონაწილეობა შეუძლია:

ა) ფაკულტეტის აკადემიურ პერსონალს (პროფესორებსა და ასისტენტებს);

ბ) ფაკულტეტის მასწავლებელთა პერსონალს;
გ) ფაკულტეტის მოწვეულ პროფესორებსა და მოწვეულ მასწავლებლებს.
დ) ფაკულტეტის დოქტორანტებს; 

ე) მკვლევართა ჯგუფს, რომელსაც ხელმძღვანელობს ფაკულტეტის აკადემიური პერსონალი. ამ ჯგუფში შესაძლებელია მონაწილეობდნენ ფაკულტეტის დოქტორანტები, მაგისტრატურისა და ბაკალავრიატის სტუდენტები, აგრეთვე, სათანადო დასაბუთების შემთხვევაში - მოწვეული სპეციალისტები (მათი საერთო რაოდენობა არ უნდა აჭარბებდეს ჯგუფის წევრთა საერთო რაოდენობის მეოთხედს).

ვ) მკვლევართა ჯგუფს, რომელშიც შედის საქართველოსა და უცხოეთის სხვა სასწავლო და სამეცნიერო-კვლევითი დაწესებულებების წარმომადგენლები, ერთობლივი კვლევითი პროექტის განხორციელების მიზნით (ასეთ ჯგუფში უცხოელ მკვლევართა საერთო რაოდენობა არ უნდა აჭარბებდეს ჯგუფის წევრთა საერთო რაოდენობის ნახევარს).
ზ) დამხმარე პერსონალს.
3. პროექტი ფინანსდება ფაკულტეტის ბიუჯეტიდან, დასაშვებია თანადაფინანსება. 
4. პროექტის განხორციელებას ხელმძღვანელობს პროექტის ავტორი/წარმდგენი; პროექტის ადმინისტრირებას ახორციელებენ პროექტის ავტორი და პროექტის მონაწილენი.  
მუხლი 4. კომისია
1. კომისია იქმნება ფაკულტეტის დეკანის მიერ. 

2. კომისიის თავმჯდომარეს ნიშნავს ფაკულტეტის დეკანი.

3. კომისიის შემადგენლობაში შედის:
ა)  ფაკულტეტის დეკანი;
ბ) ფაკულტეტის დეკანის მოადგილე;

გ) ფაკულტეტის ხარისხის უზრუნველყოფის სამსახურის ხელმძღვანელი;
დ) ფაკულტეტის აკადემიური დეპარტამენტის უფროსები; 
ე) ფაკულტეტის მენეჯერი.
4. კომისიის უფლებამოსილების ვადა 4 წელია.
5. კომისია უზრუნველყოფს:

ა) კონკურსის გამოცხადებას ფაკულტეტის საბჭოს მიერ დამტკიცებული კომისიის დებულების მიხედვით;

ბ) კონკურსანტებისათვის კონსულტაციების ჩატარებას;

გ) წარდგენილი პროექტის შეფასებასა და დასაფინანსებელი პროექტის გამოვლენას;
დ) გამოვლენილი პროექტის  ფაკულტეტის საბჭოზე წარდგენას დასამტკიცებლად;
ე) პროექტის შესრულების მონიტორინგს;

ვ) პროექტის შედეგების მოსმენას და განხილვას.
6. კომისიის ქვორუმი დგება, თუ მას ესწრება კომისიის წევრთა ნახევარზე მეტი. კომისია გადაწყვეტილებებს იღებს დამსწრეთა უბრალო უმრავლესობით. 
7. კომისიის გადაწყვეტილება ფორმდება ოქმით, რაც წარედგინება ფაკულტეტის საბჭოს; 
მუხლი 5. პროექტის განაცხადის  წარდგენის ვადები და ეტაპები
1. კონკურსის გამოცხადება ხორციელდება პერიოდულად კომისიის გადაწყვეტილებით.  კონკურსის თარიღი განისაზღვრება კომისიის გადაწყვეტილებით. 
2. პროექტის განაცხადის შეტანის ვადებს ადგენს კომისია. ეს ვადა არ შეიძლება იყოს  კონკურსის გამოცხადებიდან 15 დღეზე ნაკლები.

3. კონკურსი ტარდება და პროექტის შერჩევა ხორციელდება სამ ეტაპად:

ა) პირველი ეტაპი: ფასდება პროექტის განაცხადის (დოკუმენტაციის) სრულყოფილება და გამართულობა, მათ შორის, ტექნიკურ მოთხოვნებთან შესაბამისობა;   
ბ) მეორე ეტაპი: პროექტის განაცხადი ფასდება ამ დებულების კრიტერიუმებთან შესაბამისობის ფარგლებში. 
გ) მესამე ეტაპი: ფასდება კონკურსანტის კომპეტენტურობა კომისიის წინაშე პროექტის პრეზენტაციისა და გასაუბრების საფუძველზე.
4. სამივე ეტაპის დასრულების შემდეგ კომისია უფლებამოსილია შეარჩიოს გამარჯვებული პროექტი და დასამტკიცებლად წარუდგინოს ფაკულტეტის საბჭოს. 
5. ფაკულტეტის საბჭოს მიერ პროექტის დამტკიცების შემდეგ ფაკულტეტის საბჭოს სხდომის ოქმის ამონაწერი და დეკანის მოხსენებითი ბარათი შემდგომი მსვლელობისათვის წარედგინება სტუ-ს რექტორს.
მუხლი 6. პროექტის  განაცხადის  წარდგენის  პირობები
1. პროექტის განაცხადი უნდა მოიცავდეს  ინფორმაციას:
ა) ჩართულ პირთა შესახებ

ბ) კვლევის განხორციელების შესახებ

გ)კვლევის შედეგების შესახებ

დ) კვლევის მეთოდების შესახებ

ე) ბიუჯეტის შესახებ

ვ) ვადების შესახებ
2. პროექტის განაცხადი უნდა იქნეს წარდგენილი შემდეგი ფორმით:

ა) ნაბეჭდი და ელექტრონული ვერსია ქართულ ენაზე.
ბ) პროექტი და პროექტის რეზიუმე უნდა შესრულდეს  ტექნიკური მახასიათებლების დაცვით: 
მუხლი 7. პროექტის  განაცხადის  შეფასების  კრიტერიუმები
1. პროექტის განაცხადის შეფასების კრიტერიუმებია:
ა) პროექტის სახელწოდების შესაბამისობა პროექტის შინაარსთან;
ბ) პროექტის მიზნისა და ამოცანების შესაბამისობა პროექტის შინაარსთან;

გ) პროექტის აქტუალობის, ინოვაციურობის, აუცილებლობისა და საჭიროების დასაბუთება;
დ) პროექტის მოსალოდნელი შედეგები და მისი პრაქტიკაში გამოყენების დასაბუთება;
ე) პროექტის განხორციელების მეთოდი;
ვ)  პროექტის სამომავლო განვითარების დასაბუთება; 
ზ) პროექტის შესრულების დაძლევადობა და რეალისტურობა მოცემული დროში,  წარმოდგნილი ფინანსური და ადამიანური რესურსების ფარგლებში; 
თ) პროექტის მნიშვნელობა ფაკულტეტის, სასწავლო პროცესის ან/და საგანმანათლებლო პროგრამის განვითარებისათვის.
ი) პროექტის მონაწილეთა კომპეტენტურობა და შესაბამისობა პროექტთან. 
მუხლი 8.  პროექტის  შესრულების მონიტორინგი  და  დასრულება
1. პროექტის ავტორი ვალდებულია კომისიას  მიერ მოთხოვნის შემთხვევაში წარადგინოს პროექტის მიმდინარეობის შესახებ შუალედური ანგარიში; 
2. 2 საჭიროებისამებრ, კომისიის მოთხოვნის შესაბამისად, პროექტის ავტორმა უნდა წარადგინოს  პროექტთან დაკავშირებული ნებისმიერი სხვა სახის დოკუმენტი. კომისია, ასევე, უფლებამოსილია ნებისმიერ დროს განახორციელოს პროექტის შესრულების მონიტორინგი და პროექტის ავტორს მოსთხოვოს ანგარიშის პრეზენტაცია. 
3. საჭიროებისამებრ, კომისია უსმენს პროექტის ყველა მონაწილეს. 

4.  საჭიროებისამებრ, კომისია აფასებს პროექტის შუალედურ ანგარიშს.  
დანართი 1. სამეცნიერო-კვლევითი პროექტი
1. პროექტის სახელწოდება;
2. პროექტის მიზანი 

3. პროექტის ამოცანები 
4. პროექტის საჭიროების, აუცილებლობის და აქტუალობის, ინოვაციურობის დასაბუთება;
5. პროექტის ავტორ(ებ)ი და მონაწილეები

6. პროექტის ვადა

7. პროექტის განხორციელების სამოქმედო გეგმა (თვეების მიხედვით, ცხრილის ფორმით საქმიანობის დასახელებით); 
8.    პროექტის შესრულების მეთოდი;

 9. პროექის შემდგომი კომერციალიზაციის დასაბუთება (ასეთი განზრახვის არსებობის შემთხვევაში);

10. კვლევის მოსალოდნელი შედეგები და მისი პრაქტიკაში გამოყენების დასაბუთება.
საქართველოს ტექნიკური უნივერსიტეტის


სამართლისა და საერთაშორისო ურთიერთობების 


ფაკულტეტი











